
GOVERNMENT OF GREENLAND 

Uunga 
Inatsisartunut ilaasortaq 
Randi Vestergaard Evaldsen 

Demokraatit 

Naartunermi sulinngiffeqarneq pillugu § 37 naapertorlugu apeqqummut akissut 

Asasara Randi Vestergaard Evaldsen 

Anaanap naartunerminut atatillugu sulinngiffeqarnerata sivitsorneqarnissaa pillugu 
apeqqutinnut qujanaq. 

Naalakkersuisunut apeqqutit: 

1. Anaanap naartunerminut atatillugu sulinngiffeqarnerata sapaatip 
akunnerinik marlunnik sivitsornissaa qanoq akeqassava? 

Anaanap naartunerminut atatillugu sulinngiffeqarnerata sapaatit akunneri marlunniit 
sapaatit akunneri sisamanut sivitsornissaanut ukiumut 3,9 mio.kr.-nik akeqarnissaa 
missiliorneqartoq ilisimatitsissutigineqassaaq. 

2. Naalakkersuisut naapertuuttutut isiginerlugu, ernivissatut 
naatsorsuutigisaq sioqqullugu sulinngiffeqartarneq aatsaat aallartittarmat 
piffissaq eqqorlugu erninerup kingorna sulinngiffeqartarneq 
aallartereeraangat (uge 37+0)? 

lIaqutariit meerartallit pitsaasumik toqqissisimanartumillu pitsaanerpaamik atugaqarlutik 

aallartinnissaat Naalakkersuisunit pingaartinneqarpoq. 

Erninissamut piffissaq aatsaat aallartereeraangat (uge 37+0) erninissaq sioqqullugu 

erninermi sulinngiffeqarsinnaatitaanissaq pissusissamisuunngitsoqartoq 
Naalakkersuisut isumaqarput. Taamaattumik tamakkiisumik ilaqutariinnut politikkissami, 
Naalakkersuisut ukiami 2019-imi saqqummiunniagaanni, tamatumunnga apeqqut 
ilanngunneqassaaq. 

